
MUSIKA. Euskal autoreen hainbat lan interpretatuko ditu 2001-2002 denboraldian zehar

Hogeigarren urteurrena ospatzeko,
egitarau «anitza» prestatu du EOSek

Alemaniako jaialdi garrantzitsuenean eta Suitzako Tibor Vargan izango da, besteak beste

Asier lturriagaetxebarria | BILBO

Datorren urriaren lean hasiko
du 2001-2002 denboraldia Eus-
kadiko Orkestra Sinfonikoak
(EOS), Irufiean. Horren ostean,
eta 2002ko uda arte, beste 100
kontzertu baino gehiago eskai-
niko ditu. Gainera, aurten ho-
geigarren urtemuga ospatzen
du EOSek, eta German Orma-
zabal EOSeko zuzendari nagu-
siak azpimarratu zuenez, «0so
urte berezia» izango da.

Hain urte berezia izanda,
kontu handiarekin zaindu du
EOSek bere egitaraua. Ormaza-
balek esan zuenez, egitarau
«anitza» prestatu dute. «Baina
aurreko urteetan egin genuen
bezala, aurten ere euskal musi-
kak tarte handia izango du».
Horrela, Guridi, Ravel, Escude-
ro, Aragues eta Lazkanoren la-
nak interpretatuko ditu EOSek.
Gainera, Ramon Lazkanoren
Ilunkor obra lehenengo aldiz
joko du. Guztira, hamazazpi
izango dira EOSek lehenengo
aldiz interpretatuko dituen la-
nak.

Horrezaz gainera, Tomas
Araguesek idatzitako Txistu eta
orkestarako kontzertua —instru-
mentu horretarako bakarra
da— interpretatuko du EOSek
Jose Ignazio Ansorenaren la-
guntzarekin. Horrela, Euskal
Herriko Txistularien Elkartea-
ren 75. urteurrenean ere parte
hartuko du EOSek. Halaber, L.
V. Beethovenen bi monografi-
ko ere eskainiko ditu EOSek.

Ehun kontzertu baino gehia-
go eskainiko ditu EOSek, baina
abonu denboraldiaren barruan
58 izango dira. Azpimarratze-
koa da abono denboraldiaren
barruan Espainiako Orkestra
Nazionalak eta Gaztela-Leongo
Orkestra Sinfonikoak joko du-
tela lehenengo aldiz. Espainia-

Euskadiko Orkestra Sinfonikoa aurtengo ekainean, Donostian egindako emanaldi batean.

ko Orkestra Nazionalak 80 urte
beteko ditu aurten, eta bere
egitarauaren barruan J. Rueda-
ren obra bat estreinatuko du.

Alemanian eta Suitzan
izango da

laz hasitako bideari jarraituta,
atzerrira joango da denboraldi
honetan EOS. Horrela, mar-
txoaren 8, 9 eta 10ean Madril-
go Auditorio Nazionalean joko
du. Espainiako Orkestra Na-
zionalarekin egindako trukean
sartzen da kontzertu hori. Api-
rilean, berriz, Gaztela-Leongo
Orkestra Sinfonikoarekin egin-
dako trukearen kontzertua es-
kainiko du EOSek Bartzelona-
ko Auditorioan.

Hala ere, Alemaniako Sch-
leswig-Holstein jaialdira joatea
da atzerrira egingo dituen bi-
daietatik aipagarriena. «Zalan-
tzarik gabe horixe da Alema-

nian egiten den jaialdirik ga-
rrantzitsuena», adierazi zuen
Ormazabalek. Gainera, Suitza-
ko Sion hirian egiten den Tibor
Varga jaialdian ere izango da
EOS. Azkenengo bi irteerak
2002ko abuztuan izango dira.

Abonoko denboraldiaz gain,
aparteko beste ekitaldietan par-
te hartuko du EOSek. Besteak
beste, Bilboko Operaren Den-
boraldian R. Wagnerren Sigfri-
do eta G. Verdiren Il Trovatore
lanetan parte hartuko du. Hala-
ber, Eguberrietan kontzertuak
eskainiko ditu, Errenteriako
Musikasten parte hartuko du,
Gasteizen eta Donostian kon-
tzertu didaktikoak eskainiko
ditu eta Miramongo Eguerdiak
hamargarren urteurrenean ere
izango da.

Ravel eta Eskuderoren
omenezko diskoak

Orain dela bost urte hasi zen
EOS euskal autoreen lanak dis-
koetan biltzen. Orain arte,
Jesus Guridi, Jose Maria Usan-
dizaga, Jesus Aranbarri eta
Andres Isasiren lanak grabatu
ditu. Aurten, ostera, Francisco
Eskudero eta Maurice Ravelen
txanda izango da. Eskuderoren
lanekin CD bikoitza grabatuko
du EOSek. Arturo Tamayo
izango da zuzendaria, eta Asier
Polok (bilontxeloa), Marta
Zabaleta (pianoa), Andra Mari
abesbatza eta Angel Pazos
tenoreek ere parte hartuko
dute. Bestalde, Ravelen piano

eta orkestrarako bi kontzer-
tuak ere CD batean bilduko
ditu EOSek. Joaquin Atxuka-
rro izango da bakarlaria eta
Gilbert Varga, berriz, zuzenda-
ria.

Euskadiko Orkestra Sinfoni-
koaren kalitatea hobetu guran,
bi sailetan banatuko dute aur-
ten orkestra. Alde batetik, hai-
zeko saila izango eta besteak
soka eta perkusioak. Azkenen-
go horren arduraduna Jonha-
tan Carney biolin jolea izango
da.

ANTZERKIA

‘Como la seda’
lan berria
aurkeztuko du
T’Ombligo
taldeak Gaiarren

Erredakzioa | IRUNEA

T’Ombligo Teatro talde
nafarrak Como la seda be-
re lan berria aurkeztuko
du gaur eta bihar Irufieko
Gaiarre antzokian, Udako
umorea zikloaren baitan.
Nafarren proiektu berriak
etxe barruko emakumeen
aurkako indarkeria lan-
tzen du, umorea erabiliz.

«Obraren helburua da
ikusleen artean gogoeta
piztea», azpimarratu zuen
atzo Patxi Larreak, an-
tzezlanaren zuzendariak.
T’Ombligokoen lan berria
«aspaldi hasitako proiek-
tua» dela gaineratu zuen.

Virginia Senosiain eta
David Goiii taldekideak
dira obrako rol nagusiak
betetzen dituztenak: Se-
nosiain dantzaria da, eta
Goiii boxeolaria. Lau zati-
tan bikote horren maite-
minaren garapena era-
kusten du obrak.

T’Ombligo Teatro tal-
dea 1997. urtean sortu
zen Iruiiean. Balada tierna
de un gamusino izan zen
bere lehen lana, eta Como
la sedalaugarrena da.

Arriola sariak
hanatuko dituzte
urriaren 5ean
Elorrioko Arriola
Kultur Aretoan

2001. urteko Arriola sa-
riak zortzigarrenez bana-
tuko ditu urriaren 5ean,
22:30ean, Arriola Kultur
Aretoak. Sari horien bidez
Euskal Herrian lanean ari
diren artista, konpainia,
antzoki eta kultur taldeak
saritu nahi dituzte.

Aurten arlo bakoitzeko
sarituak honako hauek
izan dira: programazioari
dagokionez, La Fundi-
cion; produkzio eta bana-
ketaren arloan, Julio Pe-
rugorria; eszenografian,
Jose Ibarrola; Aitor Ago-
rria, tekniko bezala; Eva
Forest, Hiru argitaletxe-
koa, antzerki liburuen ba-
natzaile gisa; eta, publiko-
ari ere saria ematen diote.
Azken sari horren helbu-
rua betiko publikoari
omenaldia egitea da, be-
raiei esker baitago zutik
proiektua.




